
SAIDA 8369/20

Expediente. N2 RSCTG 42/2020

ASUNTO: Resoluciéon da Comisién da Transparencia de Galicia na reclamacion presentada
ao amparo do artigo 28 da Lei 1/2016, do 18 de xaneiro, de transparencia e bo goberno

Vista a reclamacion presentada por_ en representacion de

mediante escrito do 24 de Marzo de 2020, e considerando os
antecedentes e fundamentos xuridicos que se especifican a continuacion, a Comisién da
Transparencia na sesion celebrada o dia 21 de xullo de 2020, adopta a seguinte resolucion:

ANTECEDENTES

presentou, mediante escrito con entrada no rexistro do Valedor do Pobo o 24 de Marzo de
2020, unha reclamacién ao amparo do disposto no artigo 28 da Lei 1/2016, do 18 de xaneiro,
de transparencia e bo goberno, contra a Resolucion do 28 de febreiro de 2020 do Colexio de
Aparelladores de Vigo pola que se desestima a sua solicitude de acceso ao expediente
tramitado como consecuencia dunha queixa presentada pola mala actuacidon dun colexiado e
0 acceso ao extracto da acta do colexio onde se reflictan as decisidns acordadas en Xunta
Colexial contra este colexiado

O reclamante indicaba que en marzo de 2019 a sua representada presentou unha queixa ante
o Colexio de aparelladores de Vigo pola mala actuacion dun colexiado, aportando datos,
documentacion, probas 6 respecto. O Colexio lle remitiu escrito no que lle comunica que se
instruiu expediente deontoldxico ao referido colexiado, que finalizou. Con data do 8 de agosto
do 2019, en conversa telefdnica, se lle comunica que se pofierian en contacto co interesado
para darlle acceso ao expediente sen que ese contacto se producira, nin por tanto o acceso.

Con data do 5 de novembro do mesmo ano, presentou ante o Colexio un escrito no que solicita
novamente acceso ao expediente e un extracto da acta do colexio onde se reflicta as decisions
acordadas en Xunta Colexial contra este colexiado, ao que se lle respondeu con data do 25 de
novembro, denegando o acceso por tratarse de documentos internos do Colexio.

Con data do 15 de xaneiro do 2020 presenta novo escrito alegando os dereitos da sua
representada como interesada, a que se lle comunicou mediante escrito do 28 de febreiro de
2020, que non podia ser atendida, por canto a sta representada non podia ser considerada
interesada.

A sua pretension € a obtencidon de copia dos documentos e/ou resolucidns que integran o
citado expediente administrativo a lo menos aqueles que puideran afectar os dereitos e
intereses lexitimos da interesada (alegacions do Colexiado por escrito, extracto da acta de
acordo da Xunta Colexial, resolucion motivada por escrito, saber as accidons ou non que
emprenderon contra o colexiado no exercicio da potestade disciplinaria que ten o Colexio e
acceso 0 expediente, identificacion das persoas baixo cuxa responsabilidade se tramitou o
procedemento).

Dado que o presentou a reclamacién en nome e representacién de ||| Gz
solicitouse que no prazo de dez dias acreditase a dita representacion,

acreditacidon que presentou ante a Comision con data do 6 de abril de 2020.

Segundo. Con data do 26 de marzo de 2020 déuselle traslado da documentacién achegada
polo reclamante ao Colexio Oficial de Aparelladores de Vigo para que, en cumprimento da
normativa de transparencia, achegase informe e copia completa e ordenada do expediente.

A recepcion da solicitude polo Colexio foi 0 27 de maio de 2020

Terceiro. Con data do 19 de xufio de 2020 Colexio de Aparelladores de Vigo contesta a peticion
remitindo informe, sen remitir copia do expediente solicitado.

Neste informe, en resumo o Colexio indica que a reclamante presentou un escrito de queixa
contra un colexiado porque supostamente incumpriu un encargo profesional.

O Colexio abriu un expediente de informacion reservada co fin de analizar a queixa e practicar
algunha dilixencia de proba. A proba consistiu nunha entrevista persoal coa reclamante e unha
entrevista telefénica co colexiado, ante a imposibilidade de realizala persoalmente.

Trataronse de dilixencias de proba persoais e non documentais, e a raiz da denuncia, o Colexio
considero que debia abrir outro expediente de oficio por unha cuestion puramente colexial
que non afecta 4 reclamante e que se realizou nunha reunién de Xunta de Goberno, sendo un
debate oral e non unha comunicacién de escritos entre os membros de dicha Xunta, e por
tanto, considera que se trata dun feito totalmente alleo 4 queixa da reclamante, aberto polo
Colexio de oficio e no que non se lle pode considerar interesada no mesmo.

O fillo da reclamante dirixiuse ao Colexio solicitando unha explicacion ao acordo remitido,
polo que de maneira telefénica chamduselle e aclararonselle todos os conceptos
correspondentes ao acordo e o expediente. Por esa razén non entende esta nova queixa xa
que a reclamante recibiu toda a informacion solicitada, sen facilitarlle ningtin dato privado ou
persoal. Posteriormente, a reclamante continuou presentando escritos nos que solicitaba
documentacidn interna do Colexio, de cardcter de confidencial e que afecta a honorabilidade
de terceiras persoas, que non poden sair dos arquivos colexiais. A reclamante parece pedir
"notas" tomadas & hora de falar con ambas as partes ou que se documente o debate da Xunta
de Goberno do Colexio, o que non tivo lugar.

Enviduselle o acordo adoptado, sen ningun tipo de limite ou modificacion e nese acordo
incliese a apertura doutro expediente de oficio por outro obxecto, o que puido levar a
reclamante & confusidn de que este expediente se debia ao contido da sta denuncia. Debe
sublifiarse que se lle comunicaron integramente todas as resolucidns que se adoptaron,
cumprindo asi escrupulosamente coas obrigacidons deste Colexio. O que pretende a
reclamante é que se lle dea copia do expediente aperturado de oficio do Colexio por un asunto
de natureza puramente colexial e que non ten ningunha relacién coa denuncia presentada por
ela. O Colexio considera que non se lle pode dar informacién nin documentos a quen non €
parte no devandito expediente colexial e nin sequera tivo participacién na instrucion do citado
expediente. O feito de ser denunciante non converte a unha persoa en interesada, e moito
menos cando isto pode provocar unha infraccion da lexislacién de proteccion de datos.

O Colexio manifesta a sua sorpresa por que a Comisién da Transparencia lle solicite a remision
do expediente tramitado para o seu estudo e considera que resulta contraria @ normativa e
xurisprudencia na materia, en concreto co limite da proteccién de datos en expedientes
sancionadores. O colexiado afectado non consentiu a remisidn de datos deste expediente polo
que considera que nin a Comision da Transparencia pode esixir ao Colexio que se trasgreda a
Lei.

Non se pode esquecer que o que pretende a reclamante poden ser as "notas" internas que o
instrutor do expediente puidese realizar nas entrevistas mantidas-se é que ainda as
conserva-, o que tampouco permite a lei 19/2013. Neste caso non se contempla ningin
“interese publico" ou "interese privado" nun expediente aberto polo Colexio por unha
cuestion interna allea a calquera outra persoa e que non foi denunciado por ninguén mdis que
o propio Colexio.

Considera, en base a doutrina e xurisprudencia que nun expediente disciplinario, toda a
informacién afecta o segredo profesional do colexiado que en materia disciplinaria
unicamente se poderia proporcionar informacion estatistica e que a reclamante se lle remitiu
o contido da acta da Xunta de goberno que é o acordo adoptado que é o unico que pode ter
interese publico xa que rexe o limite da proteccién de datos de cardacter persoal.

Afirma que a solicitude recibida neste Colexio procedente da Comisidn da Transparencia é
nula de pleno dereito, nos termos expostos no artigo 47.1.a) e 47.2, asi como o 48.1, da Lei
39/2015 e o cumprimento desta peticion levaria a este Colexio a vulnerar o dereito
constitucional @ honra, a intimidade persoal, e a proteccion de datos persoais do colexiado e
se solicita que por parte da Comisidn da Transparencia de Galicia se inicie un expediente de
revision e declare a nulidade deste expediente.

FUNDAMENTOS XURIDICOS
Primeiro. Competencia e normativa

O artigo 24 da Lei 19/2013, do 9 de decembro, de transparencia, acceso & informacion publica
e bo goberno, de caracter bdsico na sua practica totalidade, establece que contra toda
resolucidn expresa ou presunta en materia de acceso a informacion, podera interpofierse
unha reclamacidn ante o Consello de Transparencia e Bo Goberno, con carécter potestativo e
previa a sila impugnacidn en via contencioso-administrativa. Esa mesma lei, na sua disposicidn
adicional cuarta, establece que a resolucidn da reclamacion prevista no artigo 24
corresponderad, nos supostos de resolucions ditadas polas Administracidns das Comunidades
auténomas e o seu sector publico, e polas Entidades Locais comprendidas no seu dmbito
territorial, ao érgano independente que determinen as Comunidades Auténomas.

O artigo 28 da Lei 1/2016, do 18 de xaneiro, de transparencia e bo goberno, establece que
contra toda resolucidn expresa ou presunta en materia de acceso & informacion publica,
poderd interpofierse unha reclamacién ante o Valedor do Pobo, correspondendo & Comisidn

.

da Transparencia, de acordo co disposto no artigo 33, a resolucién das devanditas
reclamacions.

Segundo. Procedemento aplicable

O artigo 28.3 da citada Lei 1/2016 establece que o procedemento de reclamacidn axustarase
ao previsto nos paragrafos 2, 3, e 4 do artigo 24 da Lei 19/2013, que establece que as
reclamacions contra resoluciéons en materia de acceso a informacion, que ten caracter
potestativo e previo & impugnacion en via contencioso-administrativa, axustaran a sua
tramitacion ao disposto na lexislacién de procedemento administrativo comun en materia de
recursos.

Terceiro. Dereito de acceso a informacidn publica

A Lei 1/2016, do 18 de xaneiro, recofiece no seu artigo 24 o dereito de todas as persoas a
acceder & informacion publica, entendida esta como os contidos ou documentos, calquera
que sexa o seu formato ou soporte, que consten en poder dalgtn dos suxeitos incluidos no
ambito de aplicacion desta lei e que fosen elaborados ou adquiridos en exercicio das suas
funciéns, do mesmo xeito que a definicion contida no artigo 13 da Lei estatal 19/2013 que ten
caracter basico.

O concepto de informacién publica e o dereito de acceso @ mesma configiranse de forma
ampla tanto na normativa autondmica como na estatal. Os titulares do dereito son todas as
persoas, sen que o solicitante estea obrigado a motivar a sua solicitude de acceso &
informacion (art. 26.4 Lei 1/2016, do 18 de xaneiro).

O obxecto da Lei 19/2013, é ampliar e reforzar a transparencia da actividade publica e regular
e garantir o dereito de acceso a informacion relativa a aquela actividade (art. 1). No seu
preambulo sinala que a transparencia, o acceso & informacién publica e as normas de bo
goberno deben ser os eixos fundamentais de toda accion politica e s6 cando a accién dos
responsables publicos sométese a escrutinio, cando os cidadans poden cofiecer como se
toman as decisidons que lles afectan, como se manexan os fondos publicos ou baixo que
criterios actlan as nosas institucions podese falar do inicio dun proceso no que os poder
publicos comezan a responder a unha sociedade que é critica, esixente e que demanda
participacion dos poder publicos.

Pola stua banda, a Lei galega 1/2016, sinala na sua Exposicion de Motivos que a crecente
esixencia cidada de control publico da actuacion das administracions aconsella a aprobacidon
dunha norma que supera os anteriores estandares e que se concreta nun texto legal que
establece esixencias engadidas de transparencia e acceso a informacion publica.

Cuarto. Prazo para a interposicion do recurso

O artigo 28.3 da Lei 1/2016, establece que o procedemento das reclamaciéns fronte as
resolucions en materia de acceso a informacidn publica axustarase ao previsto no artigo 24
da Lei 19/2013.

O artigo 24 da Lei 19/2013 establece que fronte a toda resolucidn expresa ou presunta en
materia de acceso a informacion podera interpofierse unha reclamacion con caracter
potestativo e previo a stia impugnacion na via contencioso-administrativa.

Esta reclamacidn interpofierase no prazo dun mes para contar desde o dia seguinte ao da
notificacion do acto impugnado ou desde o dia seguinte a aquel no que se produzan os efectos
do silencio administrativo.

Dado que segundo consta na reclamacion presentada, a resolucién do Colexio Oficial de
Aparelladores de Vigo é do 28 de febreiro de 2020 e a reclamacidn tivo entrada no Rexistro
do Valedor do Pobo o 24 de marzo de 2020, debe admitirse a reclamacién por estar
presentada en prazo.

Quinto.- Analise do expediente

Procédese a continuacion 4 analise das cuestions que se derivan da reclamacion e do informe
do Colexio.

(1). Natureza xuridica dos colexios profesionais e obrigas en materia de Transparencia

Os Colexios Profesionais, tal e como destacou o Tribunal Constitucional na sua sentenza
89/1989, do 11 de maio, reiterada en pronunciamentos posteriores, como a sentenza 3/2013,
do 17 de xaneiro, tefien unha natureza mixta ou bifronte. Establece o tribunal que os colexios
profesionais constitlien unha tipica especie de corporacion, recofiecida polo Estado, dirixida
non s6 & consecucion de fins estritamente privados, que poderia conseguirse coa simple
asociacion, sendn esencialmente a garantir que o exercicio da profesion, que constitue un
servizo a sociedade, se axuste s normas ou regras que aseguren tanto a eficacia como a

eventual responsabilidade que do exercicio se poida derivar, exercicio que por outra banda,
xa garantiu o Estado coa expedicién do titulo habilitante para o desenvolvemento da
profesidn. exercicio da profesion.

De acordo co establecido no artigo 1 da Lei 2/1974, do 13 de febreiro, de Colexios Profesionais,
estes son corporaciéns de dereito publico, amparadas pola Lei e recofiecidas polo Estado, con
personalidade xuridica propia, e plena capacidade para o cumprimento dos seus fins.

O Tribunal Constitucional na sdas sentenzas 23/1984 e 123/1987, afirma a consideracién dos
colexios como corporaciéns sectoriais de base privada pola stiia composicién e organizacion
que, con todo, realizan unha actividade en gran parte privada, ainda que tefian delegadas pola
Lei funciones publicas, nas que a sta orixe, organizacion e funciéons non dependen so da
vontade dos asociados, sendn tamén, e en primeiro termo, das determinacions obrigatorias
do propio lexislador. O caracter complexo do réxime xuridico dos Colexios Profesionais e a
falla de uniformidade do sistema, implica necesariamente que debe adaptarse & natureza
publica ou privada en funci6n da actividade que desempefie o Colexio en cada momento.

A configuracién como Corporaciéns de Dereito Publico de base privada que desenvolven
funciéns publicas, xustificase polo cumprimento de diferentes intereses publicos, entre os que
poden mencionarse e no que neste expediente nos interesa, a ordenacion do exercicio
profesional, o cumprimento das normas deontoléxicas, o exercicio da potestade sancionadora
e a defensa dos dereitos e intereses de consumidores e usuarios.

No exercicio das referidas funcions publicas a actuacion dos colexios estd suxeita a Dereito
Administrativo, sendo os actos ditados no cumprimento de tales funciéns publicas que tefien
atribuidas, susceptibles de recurso contencioso-administrativo, de acordo co disposto no
artigo 2. c¢) da Lei 29/1998, do 13 de xullo, reguladora da xurisdicion contencioso-
administrativa, sometida por tanto 4 normativa en materia de Transparencia, de acordo co
disposto no artigo 3.1.c)da Lei 1/2016, e tendo por tanto a obriga de facilitar a informacion
que sobre as stas funciéns publicas lle solicite calquera cidadd, sen necesidade de acreditar
un interese lexitimo, como xa se manifestou no fundamento terceiro.

(2). Competencias da Comisién da Transparencia e obriga de remitir o expediente solicitado

Como se establece no fundamento de dereito primeiro desta resolucién, esta Comision como
érgano colexiado de caracter independente en materia de Transparencia, é competente de
acordo co disposto no artigo 28 da Lei 1/2016, para resolver as reclamacions contra
resolucidns expresas ou presuntas en materia de acceso & informacién. Para a resolucion das

reclamacions, é necesario que a Comision poida analizar o expediente tramitado, tendo os
suxeitos incluidos dentro do @mbito de aplicacion da Lei, neste caso o Colexio Profesional, a
obriga de remitirlle de conformidade co artigo 35 da mesma Lei, a informacién que se lle
solicite, obriga que neste caso incumpre o Colexio de Aparelladores de Vigo.

Non pode entenderse que a solicitude por parte de esta Comision, de remisién da copia do
expediente tramitado para resolver a reclamacion sorprenda ao Colexio, nin pode admitirse
que a mesma sexa nula de pleno dereito como se afirma, nin que con esa solicitude se este a
pedir que o Colexio que incumpra a Lei. Para a adecuada resolucién dun recurso, como é unha
reclamacion presentada contra unha resolucion en materia de acceso & informacién, é
necesario contar con toda a informacion que figure no expediente, sen que poida aceptarse
como xustificacién para non remitila, a mera alegacién de que de a informacion ten caracter
confidencial e poda afectar & honorabilidade de terceiras persoas, polo que a dita informacién
non pode sair dos arquivos colexiais. Ante o temor manifestado polo Colexio, unha boa
practica houbese sido remitir a informacidn, advertindo a parte da mesma que considera
confidencial, para que a Comisidn adoptase as medidas que considerase oportunas.

(3). Analise do fondo do asunto

Entrando xa no fondo do asunto, e contando para a resolucién unicamente co informe
remitido polo Colexio, nel se afirma que ante o escrito de queixa presentado pola hoxe
reclamante, abriuse un expediente de informacién reservada que finalizou, e a raiz de tal
denuncia, o Colexio considerou que debia iniciar outro expediente de oficio por unha cuestién
puramente colexial que non afecta nada 4 hoxe recorrente.

Se ben o informe remitido polo Colexio non é de todo claro, del pode deducirse que se abriu
un expediente de informacién reservada e, por considerar que non existian motivos para a
incoacion dun expediente disciplinario, se concluiu sen mais tramite.

A informacidn reservada, como establece o Tribunal Superior de Xustiza de Madrid na sua
Sentenza 471/2006, do 24 de maio, ten por finalidade evitar a incoacién de expedientes
disciplinarios polo simple rumor ou sospeita da comisién dun feito sancionable, pudendo o
organo competente acordar a instrucion dunha informacion reservada para obter a
informacién suficiente para valorar a conveniencia ou non de incoar ou non o procedemento
sancionador.

De acordo co disposto no artigo 24 da Lei 1/2016 e 13 da Lei 19/2013, non cabe dubida de
que a documentacion que forma parte da informacion reservada, como fase previa a posible

incoacion dun procedemento disciplinario, cumpre os requisitos para ser considerada
informacion publica, por canto se trata de contidos elaborados por un suxeito incluido no
dmbito de aplicacion da Lei (artigo 3.1.c da Lei 1/2016 e 2.1.e da Lei 19/2013 ) no exercicio
das sutas funcions, neste caso da potestade disciplinaria que exercen sobre os seus colexiados,
qgue é unha potestade suxeita a dereito administrativo. Do informe remitido polo Colexio,
deducese que xa se tomou a decisién de arquivar o procedemento, polo que os tramites estan
concluidos.

Como establece a sentenza citada, a informacion ten sentido que sexa reservada en canto se
realiza para non prexudicar a investigacion do posible expediente disciplinario, pero unha vez
rematada, nada impide que nos termos establecidos na Lei, a hoxe reclamante poida ter
acceso a ela, previa disociacion dos datos de caracter persoal que nel poidan figurar, xa que
nela non figuran datos referentes a comision de infracciéns administrativas (dado que parece
que o expediente finalizou por non atopar indicios de infraccidn), e sen necesidade de ter que
acreditar a reclamante, a sta condicién de interesada no expediente.

A informacion reservada ou dilixencias informativas, como asi establece a Sentenza do
Tribunal Supremo do 5 de maio 1998, ten unha unidade formal, constituindo no seu conxunto
un procedemento accesorio, de caracter preliminar ou preparatorio respecto do
procedemento disciplinario, cuxa finalidade é depurar de maneira previa, mediante as
investigacions indispensables, se concorren indicios suficientes para a iniciacion deste. Debe
existir nestes expedientes, unha autoridade ou un drgano que ordena a apertura da
informacion reservada, que nomea a persoa que instria esa informacién, e un conxunto de
actuacions que finalicen nunha resolucion ben de sobreseimento ou arquivo, ou de proposta
de inicio de expediente disciplinario. Si se acorda o arquivo ou sobreseimento, como parece
que sucedeu no presente caso, é porque se concluiu que non existen motivos para incoar
expediente disciplinario, e debe existir un acto, neste caso colexial, de cardcter administrativo
e definitivo, e que é susceptible de ser recorrido en via colexial e en via contencioso-
administrativa e que constitue informacidn publica.

De acordo co anterior, non se pode apreciar que no presente expediente concorra o limite da
proteccidn de datos establecido no artigo 15.1 da Lei 19/2013 referentes & comisién de
infraccions administrativas, por canto da informacidn reservada aberta pola queixa
presentada pola recorrente, concluiuse a improcedencia de apertura dun expediente
disciplinario, non existindo por tanto informacidon referente a infraccién administrativa
algunha.

&

Respecto dos limites de acceso a informacién alegados no informe do Colexio, en concreto o
segredo profesional do artigo 14.1.j) e das causas de inadmisién, en concreto da referida a
que parte da informacidn pode ser informacion que auxiliar ou de apoio (causa de inadmision
do artigo 18.1.b) da Lei 19/2013), debe terse en conta que de acordo coa sentenza do Tribunal
Supremo 1547/2017,entre outras, é necesario interpretar de xeito restritivo os limites e
excepcions legais no acceso a informacion polas causas previstas no artigo 14.1.e as causas de
inadmision establecidas no artigo 18 da Lei 19/2013, debendo ser interpretadas de forma
estrita e partindo da premisa de que o dereito de acceso a informacién aparece configurado
no noso ordenamento cunha formulacién ampla, de xeito que sé son aceptables as limitacidns
que resulten xustificadas e proporcionadas.

Claramente o deixa asi sinalado o artigo 14.2 da referida Lei cando dispon que a aplicacidn dos
limites sera xustificada e proporcionada ao seu obxecto e finalidade de proteccién e atendera
as circunstancias do caso concreto, especialmente a concorrencia dun interese publico ou
privado superior que xustifique o0 acceso, e por tanto a posibilidade de limitar o dereito de
acceso a informacidn non constitie unha potestade discrecional neste caso do Colexio.

A aplicacion dos limites contemplados na normativa vixente en materia de transparencia debe
ser acorde co Criterio Interpretativo Cl/002/2015, do Consejo de Transparencia y Buen
Gobierno no que se establece que os limites aos que se refire o artigo 14 da Lei, a diferenza
dos relativos a proteccion dos datos de caracter persoal, non operan automaticamente nin a
favor da denegacion nin absolutamente en relacion aos contidos. A invocacion de motivos de
interese publico para limitar o acceso a informacion deberd estar ligada coa proteccion
concreta dun interese racional e lexitimo, polo que debera analizarse se a estimacion da
peticion de informacidn supdn un prexuizo (test do dano) concreto, definido e avaliable. Do
mesmo xeito, é necesaria unha aplicacion xustificada e proporcional atendendo &
circunstancia do caso concreto e sempre que non exista un interese que xustifique a
publicidade ou o acceso (test do interese publico).

Nesta materia, existen numerosos pronunciamentos respecto a aplicacién dos limites, entre
os que podemos destacar o de gue no dereito 4 informacidn soamente verase limitado
naqueles casos en que asi sexa necesario pola propia natureza da informacién ou pola sua
entrada en conflito con outros intereses protexidos. Na Sentenza do 7 de novembro de 2016,
da Audiencia Nacional, e a 85/2016, do 14 de xufio de 2016, do Xulgado Central do
Contencioso-Administrativo n° 5 de Madrid sinalan expresamente que si concorre algin dos
limites do art. 14, debera acreditarse suficientemente, xa que a que a lei consagra a
prevalencia do dereito subxectivo a obter a informacion e correlativamente o deber de

30



{+34) 9815697 40 Rua do Horreo, 65
15700, Santiago de Compostela

ACorufia

s w

info@comisiondatransparencia.gal www.comisiondatransparencia.gal

entregala, salvo que concorran causas xustificadas que limiten ou xustifiquen a inadmisién de

tal dereito. Tales causas constitien conceptos xuridicos indeterminados cuxa relevancia e
transcendencia deben ser concretadas en cada caso, ponderando os intereses en conflito,
esixindose que se acredite que o acceso & informacién supofia un prexuizo que deba
prevalecer sobre o dereito de acceso & informacion.

Os limites ao acceso en todo caso han de motivarse, interpretarse e aplicarse de modo
razoado, restritivo e aquilatado a teor do prexuizo que o acceso a determinada informacién
pode producir sobre o interese que se pretende salvagardar coa limitacién.

No presente caso, a o Colexio de Aparelladores de Vigo limitase a invocar os limites e posibles
causas de inadmision, pero non xustifica nin minimamente o porqué da sta aplicacion, polo
que non pode admitirse a denegacion da informacion solicitada.

No expediente de informacion reservada aberto e finalizado como consecuencia da queixa,
debe existir unha orde de iniciacién do mesmo, asi como un nomeamento de instrutor por
organo ou autoridade competente do Colexio, un acto ou actos de instrucién, unha proposta
pola persoa nomeada para tal fin, e un acordo co que se finaliza o expediente de informacidn
reservada. Ao non formar parte do expediente informacion referente a infraccidns
administrativas (xa que parece que non se abriu expediente disciplinario como consecuencia
da queixa), nin acreditarse ou xustificarse polo colexio a concorrencia de ningun dos limites
previstos nos artigos 14 e 15 da Lei 19/2013, nin causa algunha de inadmisién do artigo 18,
procede estimar a reclamacion presentada.

Previamente a remision da informacién debe darse audiencia ao colexiado afectado, para que
poida realizar as alegacidns que estime oportunas, e, de presentalas, efectuar a
correspondente ponderacion entre os dereitos en xogo, para determinar se debe prevalecer
o interese publico ou privado no acceso & informacién que se poida alegar e xustificar. En todo
caso, debe remitirse a documentacion a reclamante, disociando, no caso de que proceda, os
datos de caracter persoal que poidan figurar na mesma.

Areclamante deberd ser informado desta circunstancia, asi como da suspensién do prazo para
ditar resolucién ata que se reciban as alegaciéns ou transcorra o prazo para a sua
presentacion. ,

Debe lembrarse ao Colexio de Aparelladores de Vigo a sua obriga de facilitar & Comisién a
informacion que se lle solicite para o correcto cumprimento das sdas funciéns en materia de
transparencia, de conformidade co disposto no artigo 35 da Lei 1/2016 .



{+34;981 569740 {4 RoadoHdrreo, 65
15700, Santiago de Compostela
o IVaNsmmre iy A Coruna

e T

:: info@comisiondatransparencia.gal ; vww.comisiondatransparencia.gal

En base aos feitos e fundamentos de dereito anteriormente expresados, a Comision da
Transparencia,

ACORDA

Primeiro: Estimar a reclamacion presentada por [ NN -
representacion de_ con data do 24 de Marzo de 2020, contra a

Resolucién do 28 de febreiro de 2020 do Colexio de Aparelladores de Vigo pola que se
desestima a sua solicitude de acceso ao expediente tramitado como consecuencia dunha
queixa presentada pola mala actuacion dun colexiado e 0 acceso ao extracto da acta do colexio
onde se reflicta as decisidns acordadas en Xunta Colexial contra este colexiado

Segundo: Instar ao Colexio de Aparelladores de Vigo, a que, no prazo maximo de 10 dias
habiles, tras a finalizacion do periodo de audiencia, responda a peticion de informacion
solicitada de acordo co fundamento xuridico quinto desta resolucion, respectando os limites
dos artigos 14 e 15 da Lei 19/2013, do 9 de decembro, e o artigo 22 da mesma lei, no que fai
& formalizacion do acceso.

Terceiro: Instar ao Colexio de Aparelladores de Vigo, a que, no prazo maximo de 15 dias
habiles, remita a esta Comisién da Transparencia copia do envio ao reclamante da informacion
solicitada.

Contra esta resolucién que pon fin & via administrativa unicamente cabe, en caso de
desconformidade, interpofier recurso contencioso-administrativo no prazo de dous meses,
contados desde o dia seguinte & notificacion desta resolucién, ante a Sala do contencioso-
administrativo do Tribunal Superior de Xustiza de Galicia, de conformidade co previsto no
artigo 10.1 da Lei 29/1998, do 13 de xullo, reguladora da xurisdicion contencioso-
administrativa.

